
                          Un serie de photos de locationes in le paises nordic 

– e lor historia narrate in alcun lineas in interlingua como inspiration.

# Copenhagen, Danmark: In le

absolute corde de Copenhagen – poc

metros del station central e forsan

100 metros ab le famose strata pede-

stre Strøget – se trova Tivoli, le parco

de amusamento create in 1843 per le

officiero e interprenditor Georg Car-

stensen. Tivoli con su 82.000 metros

quadrate es le attraction le plus visita-

te in Danmark. 4,58 milliones lo visi-

tava in 2019. De illes, le 203.000

veniva pro le saison hibernal, nam

desde 1994 Natal in Tivoli ha essite

un realitate. Le parco es ornamentate

e illuminate bellemente. Ecce le vista

ab Le Gazon con le tribuna externe

verso le grande sala de concerto. Il ha

barracas con delicatessas e bibitas

calide, nam mesmo si on es vestite

ben con bonetto de lana, pannello de

collo e mitones, on besonia qualcosa

pro le calor interne. 

Texto e photo: Thomas Breinstrup

Questiones

1. Quando esseva establite Tivoli in Copenhagen –

e per qui?

2. Le location de Tivoli in le capital danese es

extraordinari. In qual maniera?

3. Es Tivoli solmente aperte durante le estate?

4. Describe le photo ab Tivoli – que vide tu, e que

es tu impression de illo?

5. Qual sorta de vestimentos pote on portar durante

le hiberno pro non riscar devenir frigide?


